Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

«_____» ____________2013 թվականի N _____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ 24-Ի N 679-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է` 
1. ՀՀ կառավարության 2012 թվականի մայիսի 24-ի ՀՀ քաղաքացիական պաշտպանության հայեցակարգից բխող 2012-2015 թվականների  միջոցառումների ծրագիրը հաստատելու մասին N 679-Ն որոշման հավելվածի 4-րդ կետի`
1) «2013 թվականի սեպտեմբեր» բառերը փոխարինել «Քաղաքացիական պաշտպանության մասին ՀՀ օրենքում  փոփոխություն կատարելու մասին» ՀՀ օրենքը ուժի մեջ մտնելուց հետո եռամսյա ժամկետում» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ արտակարգ իրավիճակների նախարար՝    Ա.Երիցյան
	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ 24-Ի N 679-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆ​​ՐԱ​​ՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Անհրաժեշտությունը

	
	Հայաստանի Հանրապետության կառավարության սույն որոշման ընդունման անհրաժեշտությունը բխում է Հայաստանի Հանրապետության Նախագահի 2011 թվականի դեկտեմբերի 27-ի «Հայաստանի Հանրապետության քաղաքացիական պաշտպանության հայեցակարգը հաստատելու մասին» թիվ ՆԿ-229-Ն կարգադրության 2-րդ կետի և Հայաստանի Հանրապետության քաղաքացիական պաշտպանության հայեցակարգի 33-րդ կետի և 61-րդ կետի 4-րդ ենթակետի համար անհրաժեշտ օրենսդրական հիմքերի ստեղծումից: Հայաստանի  Հանրապետության կառավարության 2012 թվականի մայիսի 24-ի «Հայաստանի Հանրապետության քաղաքացիական պաշտպանության հայեցակարգից բխող 2012-2015 թվականների միջոցառումների ծրագիրը հաստատելու մասին» թիվ 679-Ն որոշմամբ հաստատված հավելվածի 1-րդ կետի պահանջների կատարման հիման վրա՝ «Քաղաքացիական պաշտպանության մասին» ՀՀ օրենքում փոփոխություններ կատարելու մասին ՀՀ օրենքի նախագիծը գտնվում է ՀՀ կառավարության քննարկման փուլում և անհրաժեշտություն է առաջացել փոփոխություններ կատարել  Հայաստանի  Հանրապետության կառավարության 2012 թվականի մայիսի 24-ի «Հայաստանի Հանրապետության քաղաքացիական պաշտպանության հայեցակարգից բխող 2012-2015 թվականների միջոցառումների ծրագիրը հաստատելու մասին» թիվ 679-Ն որոշմամբ հաստատված հավելվածի 4-րդ կետում:

	2.
	Ընթացիկ իրավիճակը և խնդիրները

	
	«Քաղաքացիական պաշտպանության  մա​սին» ՀՀ օ​րեն​քի 4-րդ հոդ​վա​ծում որ​պես քաղաքացիական պաշտպանության սկզ​բունք նշվում է «​Քա​ղա​քա​ցի​ա​կան պաշտ​պա​նու​թյան իրա​կա​նա​ցու​մը` տար​բե​րակ​ված ըստ ռազ​մա​վա​րա​կան, տա​րի​քային, տա​րած​քային, ար​տադ​րա​կան-տա​րած​քային ա​ռանձ​նա​հատ​կու​թյուն​նե​րի»: Դրանից ել​նե​լով ան​հրա​ժեշտ է դա​սա​կար​գել Հայաստանի Հանրապետու​թյան  տա​րածք​նե​րը և կազ​մա​կեր​պու​թյուն​նե​րը` դրանց վտան​գա​վո​րու​թյան, ռազ​մա​վա​րա​կան, կեն​սաա​պա​հով​ման տե​սան​կյուն​նե​րից և նշա​նա​կու​թյու​նից: Իսկ «Քաղաքացիական պաշտպանության  մա​սին» ՀՀ օ​րեն​քի 10-րդ հոդվածով ՀՀ կառավարությունը՝ սահմանում է քաղաքացիական պաշտպանության խմբին դասվող տարածքների ցանկը` ըստ վտանգավորության աստիճանի, ինչը սկզբունքային շատ հարցերի իրագործումը չի ապահովում: «Քաղաքացիական պաշտպանության մասին» ՀՀ օրենքում փոփոխություններ կատարելու մասին ՀՀ օրենքի նախագծի 10-րդ հոդվածի 1-ին կետի 5-րդ ենթակետի համաձայն, ՀՀ կառավարությանը հնարավորություն կընձեռնվի սահմանելու քաղաքացիական պաշտպանության տեսանկյունից տարածքների և կազմակերպությունների դասակարգում, որի համաձայն քաղաքացիական պաշտպանության միջոցառումների պլանավորումն ու իրականացումը կտարբերակվեն և կիրականացվեն հաշվի առնելով տարածքների և կազմակերպությունների նշանակությունը:

	3.
	Բնագավառում իրականացվող քաղաքականությունը 

	
	Հայաստանի Հանրապետության քաղաքացիական պաշտպանության հայեցակարգի դրույթների իրագործման նպատակով` ելնելով Հայաստանի Հանրապետության տարածքում տեղակայված կազմակերպությունների և հանրապետության տարածքներում ռազմական դրության ժամանակ սպասվող  վտանգավորության աստիճանից, իրականացվում է պետական կառավարման և տեղական ինքնակառավարման մարմինների իրավասության տակ գտնվող կազմակերպությունների և Հայաստանի Հանրապետության տարածքների քաղաքացիական պաշտպանության պլանավորում` մշակվող միջոցառումների առաջնահերթ և տարբերակված իրականացման նպատակով: 

	4.
	Կարգավորման նպատակը  և բնույթը

	
	Սույն որոշումը հնարավորություն կընձեռնի մինչև ՀՀ կառավարության կողմից քաղաքացիական պաշտպանության տեսանկյունից տարածքների և կազմակերպությունների դասակարգումը ձևավորելու համապատասխան օրենսդրական հիմքեր:   

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության կողմից, մշակման գործընթացում այլ ինստիտուտներ և անձինք չեն ներգրավվել:

	6.
	Ակնկալվող արդյունքը

	
	Սույն որոշման ընդունմամբ հնարավորություն կընձեռնվի Հայաստանի Հանրապետության պետական կառավարման և տեղական ինքնակառավարման մարմինների իրավասության ներքո գտնվող կազմակերպությունների և Հայաստանի Հանրապետության տարածքների քաղաքացիական պաշտպանության տեսանկյունից համապատասխանաբար կարգերի տրման ու խմբերի դասակարգման գործող կարգի սահմանման համար ունենալու համապատասխան իրավական հիմքեր:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտերի ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը` համապատասխանում է ստանձնած պարտավորություններին

	ՏԵՂԵԿԱՆՔ

Հասարակության մասնակցության մասին

	
	Նախագիծը հասարակության քննարկմանը դրված չի եղել:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:


ՆԱԽԱՐԱՐ                                                       Ա. ԵՐԻՑՅԱՆ










